
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՀՈՒՆՎԱՐԻ 19-Ի N 765-Ն ՈՐՈՇՄԱՆ ՄԵՋ  ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ 

1. Իրավական ակտի անհրաժեշտությունը (նպատակը). 
[bookmark: _Hlk196313699][bookmark: _Hlk196295734][bookmark: _Hlk195886766][bookmark: _Hlk196296760]Հայաստանի Հանրապետության ընդհանուր օգտագործման պետական ավտոմոբիլային ճանապարհների (այսուհետ նաև՝ Ճանապարհ)  օտարման շերտերում և պաշտպանական գոտիներում գովազդային վահանակները տեղադրվում են Հայաստանի Հանրապետության կառավարության 2006 թվականի հունվարի 19-ի «Հայաստանի Հանրապետության ընդհանուր օգտագործման պետական ավտոմոբիլային ճանապարհներին գովազդի (գովազդային վահանակի) տեղադրման, ինչպես նաև ապօրինի տեղադրված գովազդային վահանակի ապամոնտաժման կարգը սահմանելու մասին» N 765-Ն որոշման  1-ին կետով հաստատված կարգով (այսուհետ՝ Կարգ)։ Սույն որոշումն ընդունելու անհրաժեշտությունը պայմանավորված է գովազդային վահանակների պահպանումը և անվտանգ շահագործումն ապահովելու նպատակով գովազդակիր կազմակերպությունների պարտավությունների և նրանց կատարման ժամկետների հստակեցնելու միջոցով  Ճանապարհներին տեղադրված գովազդային վահանակների, պաստառների, գովազդային վահանակների պաշտպանիչ ինժեներական կառույցների արտաքին պատշաճ տեսքը և անվտանգ շահագործումն ապահովելուն։
1․1․ Կարգավորման ենթակա հարաբերությունների ներկա վիճակը և առկա խնդիրները
Չնայած այն հանգամանքին, որ Կարգով սահմանված է գովազդակիր կազմակերպության պարտավորությունն առ այն, որ նա պարտավոր է ապահովել գովազդային վահանակի պատշաճ վիճակը, ժամանակին ներկել, փոխել պատռված պաստառը և այրված լամպերը, ուսումնասիրությունները վկայում են, որ Ճանապարհներին առկա են կասկածելի վիճակի և հուսալիության ոչ պատշաճ տեսքի, ժանգոտված և գունաթափված գովազդային վահանակներ, որոնք չեն սպասարկվում գովազդակիրների կողմից և խաթարում են վերանորոգված ճանապարհային համակարգերի արտաքին պատշաճ տեսքը, իսկ առանձին դեպքերում նաև ռիսկային են հետագա շահագործման և երթևեկության անվտանգության տեսակետից։ 
 1.2. Առկա խնդիրների առաջարկվող լուծումները
[bookmark: _Hlk220599194][bookmark: _Hlk220598449][bookmark: _Hlk196304065]  Գովազդային վահանակների պահպանումը և անվտանգ շահագործումն ապահովելու նպատակով առաջարկվում է Կարգը լրացնել վարչաիրավական բնույթի և բովանդակության իրավահարաբերություններով, մասնավորապես՝ գովազդի (գովազդային վահանակի) տեխնիկական վիճակի և հուսալիության համալիր իրականացվող պարբերական միջոցառումների և նրա պատշաճ արտաքին տեսքի ապահովմանը վերաբերող այլ գործողությունների կատարման պարտավորություններով և սահմանել տվյալ պարտավորությունների կատարման տրամաբանական ժամկետներ, ինչպես նաև՝ հստակեցնել սույն պարտավորությունների  կատարման հստակ ժամկետներ և գովազդակիր կազմակերպության կողմից սույն պարտավորությունների չկատարման որոշակի հետևանքներ:
2.Կարգավորման առարկան   
[bookmark: _Hlk220599081]Որոշման նախագծով կարգավորման առարկան պետական ավտոմոբիլային ճանապարհներին օրենքով սահմանված կարգով տեղադրված գովազդային վահանակների, գովազդային պաստառի, ինչպես նաև՝ առկայության դեպքում գովազդային վահանակների պաշտպանական ինժեներական կառույցների տեխնիկական վիճակի և հուսալիության համալիր պարբերական սպասարկման և գովազդային վահանակների արտաքին պատշաճ տեսքի ապահովման հետ կապված հարաբերություններն են:  
3. Իրավական ակտի կիրառման դեպքում ակնկալվող արդյունքը 
Իրավական ակտի կիրառման դեպքում՝
- Հայաստանի Հանրապետության ընդհանուր օգտագործման պետական ավտոմոբիլային ճանապարհների  օտարման շերտերում և պաշտպանական գոտիներում տեղադրված գովազդային վահանակների տեխնիկական վիճակի, հուսալիության և պատշաճ տեսքն ապահովելուն ուղղված գործողությունները կարգավորվում են վարչաիրավական բնույթի և բովանդակության իրավահարաբերություններով, սահմանվում են գովազդի (գովազդային վահանակի) տեխնիկական վիճակի և հուսալիության համալիր ուսումնասիրություն և անհրաժեշտության դեպքում  ամրակայման և նորոգման աշխատանքներ կատարելու ժամկետները, վահանակը, վահանակի հենասյունը և պաշտպանիչ ինժեներական կառույցների բաղադրիչները ներկելու, ճանապարհատրանսպորտային  պատահարների կամ բնական երևույթների հետևանքով հասցված վնասի վերականգնման ժամկետներ և պատադիր աշխատանքների (վահանակի և պաշտպանիչ ինժեներական կառույցների ներկում և այլ ընթացիկ գործողություններ) պարբերականություն, ինչպես նաև նշված պարբերականությունից դուրս՝ տարբեր պատճառներով գովազդային վահանակի, պաշտպանիչ ինժեներական կառույցների, գովազդային պաստառի և նրա լուսավորության տարրերի վնասվածքները նորոգելու պարտավորություններ և ժամկետներ, որոնց խախտումը հանգեցնում է օրենքով սահմանված պատասխանատվության կիրառման․ 
[bookmark: _Hlk211513880]     - հաշվի առնելով, որ Կարգի գործող տարբերակի դրույթները չեն տարածվում ընդհանուր օգտագործման պետական ավտոմոբիլային ճանապարհներին մինչև սույն կարգի ուժի մեջ մտնելը տեղադրված գովազդային վահանակների վրա, մինչդեռ առաջարկվող կարգավորումները առավելապես վերաբերելի են արդեն տեղադրված գովազդային վահանակներին՝ առաջարկվում է բացառություն կիրառել Կարգի 1-ին կետով հաստատված հավելվածի նախաբանի երկրորդ պարբերության կարգավորման շրջանակում՝ նոր կարգավորումները տարածելով նաև մինչև Կարգի ուժի մեջ մտնելը տեղադրված գովազդային վահանակների վրա․
- միաժամանակ Կարգում  սահմանվում է ընդհանուր օգտագործման պետական ավտոմոբիլային ճանապարհների վրա գովազդ (գովազդային վահանակ) տեղադրելու համար իրավաբանական կամ ֆիզիկական անձի  կողմից դիմումը և դիմումին կից ներկայացվող փաստաթղթերը էլեկտրոնային տարբերակով ներկայացնելու կարգավորում՝ հետագայում սույն գործընթացը բացառապես թվային տիրույթում իրականացնելու պլանավորմամբ․

Սույն իրավական ակտի կիրառմամբ ակնկալվում է հստակեցնել և խմբավորել ճանապարհներին տեղադրված գովազդային վահանակների պատշաճ տեսքն ապահովելու ուղղությամբ գովազդակիր կազմակերպության պարտականությունները և կատարման նկատմամբ վերահսկողության արդյունքում բացառել ոչ պատշաճ տեսքի, ժանգոտված կամ վնասված գովազդային վահանակների կամ պաստառների առկայությունը ՀՀ ընդհանուր օգտագործման պետական ավտոմոբիլային ճանապարհներին: 
 
4. Նախագծի մշակման գործընթացում ներգրավված ինստիտուտները և անձինք.
	Նախագիծը մշակել է Հայաստանի Հանրապետության տարածքային կառավարման և ենթակառուցվածքների	նախարարության կողմից:
5․Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
    Նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների  և ծախսերի ավելացում կամ նվազեցում չի նախատեսվում:
6․ Կապը ռազմավարական փաստաթղթերի հետ։
	Հաշվի առնելով, որ գովազդային վահանակների տեղադրումն իրականացվում են ՀՀ ընդհանուր օգտագործման ավտոմոբիլային ճանապարհների պաշտպանական գոտիներում և հարակից տարածքներում՝ Որոշման նախագիծը հանդիսանում է 2021 թվականի նոյեմբերի 18-ի N 1902 -Լ որոշման Հավելված N 1-ով հաստատված 2021-2026 թվականների միջոցառումների ծրագրի 57-րդ և 58-րդ կետերով սահմանված միջոցառումների լրացուցիչ կարգավորումների ակնկալվող արդյունք և միաժամանակ  բխում է ՀՀ վարչապետի կողմից 2024 թվականի օգոսոտոսի 2-3-ը ՀՀ Տավուշի մարզ կատարած այցի շրջանակներում ներկայացված՝ ՀՀ Տավուշի մարզպետի աշխատակազմի 2023 թվականի գործունեության արդյունքների վերաբերյալ  N Վ/87-2024 արձանագրության 1․14 կետով տրված հանձնարարականից։
